
No lu àn copât cu la sclope e nancje cuntun colp pe cope, come i cu-
nins. Lu àn fat fûr te maniere plui indolôr pussibil, tocjant il penâl 
tal ingjustri e segnant cuntune crôs la sô fin definitive. Il document 
uficiâl, spedît a dutis lis cancelariis e ai archîfs ad perpetuam rei me-
moriam, al dopre peraulis duris come clapons o pieris sepolcrâls: 
penitus, omnino, ac perpetuo supprimimus et extinguimus. Tant a dî “o 
suprimìn e o disfìn dal dut, di plante fûr e par simpri”.

